
யம உவாச ।
பரோ மத³ந்யோ ஜக³தஸ்தஸ்து²ஷஶ்ச
ஓதம் ப்ரோதம் படவத்³யத்ர விஶ்வம் ।
யத³ம்ஶதோऽஸ்ய ஸ்தி²திஜந்மநாஶா
நஸ்யோதவத்³யஸ்ய வஶே ச லோக:॥ 12॥
யோ நாமபி⁴ர்வாசி ஜநாந்நிஜாயாம்
ப³த்⁴நாதி தந்த்ர்யாமிவ தா³மபி⁴ர்கா:³ ।
யஸ்மை ப³லிம் த இமே நாமகர்ம-
நிப³ந்த⁴ப³த்³தா⁴ஶ்சகிதா வஹந்தி ॥ 13॥
அஹம் மஹேந்த்³ரோ நிர்ரு’தி: ப்ரசேதா:
ஸோமோऽக்³நிரீஶ: பவநோऽர்கோ விரிஞ்ச: ।
ஆதி³த்யவிஶ்வே வஸவோऽத²ஸாத்⁴யா
மருத்³க³ணா ருத்³ரக³ணா:ஸஸித்³தா: ⁴ ॥ 14॥
அந்யே ச யே விஶ்வஸ்ரு’ஜோऽமரேஶா
ப்⁴ரு’க்³வாத³யோऽஸ்ப்ரு’ஷ்டரஜஸ்தமஸ்கா: ।
யஸ்யேஹிதம் ந விது:³ஸ்ப்ரு’ஷ்டமாயா:
ஸத்த்வப்ரதா⁴நா அபி கிம் ததோऽந்யே ॥ 15॥
யம் வை ந கோ³பி⁴ர்மநஸாஸுபி⁴ர்வா
ஹ்ரு’தா³ கி³ரா வாஸுப்⁴ரு’தோ விசக்ஷதே ।
ஆத்மாநமந்தர்ஹ்ரு’தி³ஸந்தமாத்மநாம்
சக்ஷுர்யதை²வாக்ரு’தயஸ்தத: பரம் ॥ 16॥
தஸ்யாத்மதந்த்ரஸ்ய ஹரேரதீ⁴ஶிது:

பரஸ்ய மாயாதி⁴பதேர்மஹாத்மந: ।
ப்ராயேண தூ³தா இஹ வை மநோஹரா-
ஶ்சரந்தி தத்³ரூபகு³ணஸ்வபா⁴வா:॥ 17॥

பூ⁴தாநி விஷ்ணோ:ஸுரபூஜிதாநி
து³ர்த³ர்ஶலிங்கா³நி மஹாத்³பு⁴தாநி ।
ரக்ஷந்தி தத்³ப⁴க்திமத: பரேப்⁴யோ
மத்தஶ்ச மர்த்யாநத²ஸர்வதஶ்ச ॥ 18॥
இதி ஶ்ரீமத்³பா⁴க³வதமஹாபுராணே ஷஷ்ட²ஸ்கந்தே⁴ த்ரு’தீயாத்⁴யாயாந்தர்க³தம்

யமக்ரு’தம் விஷ்ணுஸ்தோத்ரம் ஸமாப்தம் ।
பா⁴க³வதபுராண । அத்⁴யாய 6/3/12-18॥

